
“Mae SCOPE yn cefnogi’'n gryf yr argymhelliad i gyfarwyddo cyllid tuag at
unigolion i'w helpu i sicrhau gwaith ystyrlon a buddiol ym marchnad lafur y prif
ffrwd.”

(Scope)

“Mewn egwyddor rydym yn cytuno gyda’r bwriad i symud tuag at ffocysu’'r Grant
Cymorth i Ffatrioedd ar sicrhau dilyniannau.”
(Cyngor Dinas Newcastle)

“Dylai’r arian gael ei dargedu at gynyddu sail sgiliau pobl sy’'n gwneud y pontio
rhwng gwaith a gefnogir a gwaith na roddir cymorth tuag ato i sicrhau bod y
pontio hwn yn un parhaol.”

(RNID)

“Mae canolbwyntio ar wella gwasanaeth yn hytrach na darparu cyllid ar gyfer offer
cyfalaf yn ymddangos fel pe bai'n ffordd dda ymlaen.”
(A4A - Gweithredu dros Gyflogaeth)

“Credwn ei bod yn debygol y bydd angen parhaus am fecanwaith sy’'n debyg i'r
cynllun Grant Cymorth i Ffatrioedd presennol i ddarparu cymorth ariannol i gyflogi
pobl gydag anableddau...ni ddylai defnyddio Grant Cymorth i Ffatrioedd wedi ei
foderneiddio i brynu offer gael ei ddiystyru.”

(Cyngor Dosbarth Metropolitanaidd Dinas Bradford — Gwasanaeth Sqiliau ar gyfer
Gwaith)

Sut mae’r Llywodraeth yn dwyn hyn yn ei flaen

43.

44.

Er ein bod yn cydnabod bod llawer o fusnesau a gefnogir yn ystyried y dylent barhau
i gyllido offer ac ati, yn gyffredinol credwn nad ydym yn y sefyllfa orau i gytuno

nac anghytuno gyda phryniadau o’r fath. Yn bennaf, dylid gwario cyllid y DWP ar
foderneiddio busnesau a gefnogir mewn modd a fydd yn annog mwy o'n cwsmeriaid
i symud tuag at ac, i lawer, i mewn i waith na roddir cymorth tuag ato.

Felly, o 1 Medi 2008 ymlaen, diwygiwyd y meini prawf ar gyfer Grantiau Cymorth i
Ffatrioedd i adlewyrchu'r newid pwyslais hwn.

Monitro ac asesu cynnydd cwsmeriaid unigol

45.

Mae cynlluniau peilot y ‘pellter a deithiwyd’ i fod i ddirwyn i ben yn nes ymlaen eleni.
Yna byddwn yn ystyried y canlyniadau o'r cynlluniau peilot hyn ac yn nodi a fyddai'r
teclyn hwn neu rywbeth tebyg, o fudd i gwsmeriaid, eu cyflogwyr a'n darparwyr
gwasanaeth. Bydd hyn yn ein helpu i sicrhau bod y ffocws i gwsmeriaid tymor hwy'r
rhaglen newydd yn parhau i fod ar ddatblygu eu sgiliau, gwybodaeth a hyder mewn
modd a allai, gydag amser, alluogi’r cwsmer i symud i waith na roddir cymorth tuag
ato.

Pennod Pedwar — Swyddogaeth yr
Ymgynghorydd Gwaith | Bobl Anabl

Rhagarweiniad

1.

Mae Ymgynghorwyr Gwaith i Bobl Anabl (DEAs) yn y Ganolfan Byd Gwaith ar hyn
o bryd yn gweithredu fel porth i rai o'n gwasanaethau arbenigol i bobl anabl, er
enghraifft Paratoi at Waith a Cholegau Hyfforddi Preswyl, i helpu i sicrhau bod 'y
ddarpariaeth hon yn cael ei thargedu at y cwsmeriaid hynny a fyddai'n elwa fwyaf.

Ond ar Cam at Waith rydym yn caniatau i ystod o ddarparwyr gyflawni'r broses
cymhwyster ar eu rhan eu hunain, yn ychwanegol at dderbyn pobl gymwys a gyfeirir
gan yr Ymgynghorydd Gwaith i Bobl Anabl. Cyflwynwyd y trefniant hwn ar adeg pan
oedd y Ganolfan Byd Gwaith yn ymgysylltu llawer llai a'r grivp hwn o gwsmeriaid a
phan oedd y rhaglen yn methu a bodloni’r galw posibl.

Er bod gan y llwybr uniongyrchol hwn i'n gwasanaethau ei fanteision, mae hefyd
wedi codi rhai cwestiynau ynghylch a yw cwsmeriaid sy’'n wynebu'r rhwystrau mwyaf
yn cael eu blaenoriaethu yn ddigonol. Ystyriodd yr ymgynghoriad pa mor briodol
fyddai ail-gadarnhau rél yr Ymgynghorydd Gwaith i Bobl Anabl o sicrhau bod ein
gwasanaethau gwaith arbenigol i bobl anabl, gan gynnwys gwaith a gefnogir, ar gael
i'r unigolion hynny sydd eu hangen yn unig.

Adolygu’r angen am gymorth

4,

Rydym hefyd yn ymwybodol o’'n hymchwil bod llawer o bobl yn aros ar ein
darpariaeth gwaith a gefnogir yn hwy nag sy’n angenrheidiol iddyn nhw a’u cyflogwr
gyrraedd sefyllfa lle gallant gynnal eu cyflogaeth yn annibynnol. Yn hyn o beth rydym
yn edrych ar sut y gallai DEAs weithio gyda’n cwsmeriaid a'n darparwyr i sicrhau bod
y cymorth a roddir yn dal yn briodol i anghenion gwaith y cwsmer.

Mae DEAs mewn sefyllfa arbennig o dda i edrych ary cymorth y gall rhywun anabl
fod ei angen i fynd i mewn i ac i gadw gwaith yn ei gyfanrwydd. Argymhellodd yr
ymgynghoriad wneud gwell defnydd o'r sefyllfa hon, drwy roi mwy o bwyslais ar y
rhan sydd gan DEAs i ddatblygu, gyda’u cwsmeriaid, gynlluniau gweithredu o lefel
uchel sy’n nodi cyrchnodau allweddol a phrif elfennau cymorth y gall cwsmer eu
defnyddio i fynd i mewn i ac i gadw gwaith.

Paratoi cynlluniau gweithredu

6.

Bu i ni argymell gwneud cynlluniau gweithredu mewn partneriaeth gyda chymorth
gan y gwasanaethau cymdeithasol ac addysg a rhaglenni hyfforddi lle bo hynny’'n
briodol. Gall y cymorth hwn fod yn gymysgedd o gymorth arbenigol a/neu yn y prif
lif, cymorth mewnol gan y Ganolfan Byd Gwaith neu gymorth allanol yn seiliedig ar
ddarparwyr.

Er enghraifft, argymhellodd yr ymgynghoriad y gall y DEA benderfynu bod ar gwsmer
angen cymorth arbenigol i gael mynediad i waith a’i fod yn hynod o debygol o fod
angen rhywfaint o waith gyda chymorth pontio ynghlwm wrtho ac addasiad parhaus
yn ymwneud a Mynediad at Waith. Yna gallai'r pecyn hwn gael ei gyfleu i'r cwsmer,
y darparwr a, phan fo hynny'n briodol, cyflogwr. Cyfrifoldeb y darparwr, y cwsmer a'r
cyflogwr fyddai datblygu cynllun gwaith manylach.

Dylai ymgysylltiad y DEA yn y gwaith o ddatblygu dealltwriaeth uniongyrchol
ehangach fwy personol o’r pecyn posibl hwn helpu i hwyluso’r pontio i waith a
helpu'r cwsmer i gyflawni ei botensial llawn o ran cyflogaeth.

| gydnabod y gall amgylchiadau bywyd rhywun newid, hyd yn oed mewn cyfnod
cymharol fyr, credwn y byddai'n bwysig i'r cynlluniau hyn fod yn hyblyg. Ar gyfer y
rhan fwyaf o ddatblygiadau, byddai’r trafodaethau rhwng darparwr, cwsmer ac o
bosib cyflogwr yn ddigonol. Byddai angen i DEA gael ei gynnwys dim ond pe bai’r
newidiadau yn effeithio ar natur gyffredinol y cymorth a gyflenwid, er enghraifft pe
bai cyflwr iechyd cwsmer yn dirywio’'n sylweddol ac y byddai'n dod yn amlwg na
fyddai'n gallu symud ymlaen i weithio yn gwbl annibynnol o fewn yr amserlenni a
gytunwyd yn flaenorol.

| grynhoi

10.

O'r dechrau, byddai DEAs yn blaenoriaethu dwyn ynghyd becyn cymorth mwy
cynhwysfawr — gan feddwl yn fwy gweithredol ynglyn a'r ystod lawn o gymorth a
fyddai’'n angenrheidiol i helpu cwsmer i fynd i waith cynaliadwy. Yn hytrach na newid
sylfaenol, byddai hyn yn cyflwyno arfer gorau fel nodwedd safonol sydd eisoes yn
cael ei ymarfer gan lawer o DEAs.

Ein cwestiwn:

Cwestiwn 15 — Rydym yn argymell mai dim ond Ymgynghorwyr Gwaith i Bobl
Anabl y Ganolfan Byd Gwaith fyddai'n gallu cyfeirio unigolion at y rhaglen newydd
arfaethedig. Beth yw eich barn ynglyn a'r argymhelliad hwn?

Cwestiwn 16 — Ydych chi’'n credu y dylai DEAs fod a swyddogaeth gyda phroffil
uwch i bobl roi adborth ynglyn a’r cymorth a dderbyniant o’'n darpariaeth a
ddarperir yn allanol?

Cwestiwn 17 — Os ydych wedi defnyddio gwasanaeth DEA y Ganolfan Byd Gwaith
i'ch helpu i ddod o hyd i neu i gadw gwaith addas, pa agweddau o'r gwasanaeth
yr ydych yn eu hoffi ac a oes unrhyw agweddau y credwch y gellid eu gwella?

Cwestiwn 18 — Fel cyflogwr neu ddarparwr ein gwasanaethau, ym mha ffyrdd,

0s o gwbl, yr ydych yn defnyddio gwasanaeth DEA y Ganolfan Byd Gwaith ar hyn
o bryd i'ch helpu i gyflogi neu gadw pobl anabl mewn gwaith? Pa agweddau o'r
gwasanaeth yr ydych yn eu hoffi ac a oes unrhyw agweddau y credwch y gellid eu
gwella?

Eich ateb:

Roedd ymateb cymysg i p'run ai DEAs yn unig ddylai allu cyfeirio unigolion

at raglen newydd. Roedd DEAs y Ganolfan Byd Gwaith a ymatebodd i'r
ymgynghoriad yn gwbl gefnogol i hyn, tra roedd ymatebion gan unigolion yn
tueddu i fod yn fwy cymysg, gyda’u profiadau o ymdrin & DEAs yn flaenorol yn
dylanwadu ar eu barn.

Roedd barn darparwyr gwasanaeth cyfredol hefyd yn tueddu i fod yn fwy cymysg
gyda llawer yn teimlo er y gallai DEAs fonitro atgyfeiriadau na ddylid dileu’r
cyfleuster i hunangyfeirio ac i ddarparwyr atgyfeirio fel rheol gyffredinol. Roedd
llawer hefyd yn gefnogol i sicrhau bod sefydliadau eraill fel Gwasanaethau
Cymdeithasol, gwasanaethau'r GIG a sefydliadau arbenigol i bobl anabl yn gallu
atgyfeirio. Roedd hyn yn fwy amlwg ymhlith y rhai hynny oedd yn gweithio gyda
phobl gydag anableddau iechyd meddwl, a awgrymodd na fyddai llawer yn mynd
at/cysylltu a swyddfa Canolfan Byd Gwaith ac felly na fyddent yn dod i gysylltiad a
gwasanaethau'r DEAs.

Tynnodd y mwyafrif helaeth o’r ymatebion sylw at y ffaith hyd yn oed pe baent

yn cefnogi’r DEA fel yr unig un y byddai atgyfeiriad yn cael ei wneud ganddo,

y byddai hyn yn gweithio dim ond pe bai cynnydd yn nifer y DEAs, pe baent

yn cael gwell hyfforddiant a phe bai newid yn y modd yr oedd DEAs yn cael eu
gwerthfawrogi o fewn busnes y Ganolfan Byd Gwaith. Roedd teimlad y dylai DEAs
fod a phroffil uwch a strwythur gyrfa gyda chyflog gwell i adlewyrchu pwysigrwydd
eu swyddogaeth.

parhad

Adlewyrchwyd y pwyntiau hyn hefyd mewn ymatebion i a ddylai’r DEA fod a
phroffil uwch i bobl roi adborth iddynt ynglyn a’u profiadau am y ddarpariaeth
newydd. Roedd y mwyafrif yn gefnogol i'r awgrym hwn ac yn tynnu sylw at y
goblygiadau o ran adnoddau a phryderon ynglyn a’u hannibyniaeth. Ni fyddai rhai
pobl yn teimlo’n gysurus yn anfon beirniadaeth o'r Ganolfan Byd Gwaith neu'r
DWP yn 6l drwy Iwybr o'r fath.

Wrth ymateb i'r cwestiynau am y defnydd blaenorol o wasanaethau'r DEA, roedd
enghreifftiau cadarnhaol a negyddol. Roedd y rhain unwaith eto yn tynnu sylw
at bryderon ynglyn a goblygiadau’r argymhellion o ran adnoddau ac roedd hyn
yn effeithio ar p’run ai oedd ymatebwyr yn gadarnhaol neu yn negyddol am yr
awgrymiadau.

Yn benodol dywedasoch:

“Mae manteision i hyn yn nhermau bwrw golwg gyffredinol ar y rhaglen a sicrhau
bod darparwyr yn cyflogi pobl yn briodol. Ond byddai gennym bryderon ynglyn

ag unigolion yn gallu cyrchu at ddarpariaeth drwy’r DEA yn unig. Mae pobl yn
darganfod y gall gwasanaethau drwy lwybrau gwahanol a darparwyr yn y trydydd
sector, er enghraifft, fod yn well am gyrraedd rhai pobl na’r DEAs — mae’n hanfodol
i'r DEA beidio & dod yn rhwystr i gyrchu at y gwasanaeth. Efallai y gallai'r DEA
gymeradwyo mynediad i'r rhaglen, er y byddai’'n bwysig peidio a gofyn am ddim
mwy o asesu a biwrocratiaeth nag a fyddai'n angenrheidiol.”

(Mind)

“Byddai Mencap yn cytuno gyda’'r egwyddor o gael y DEA yn gweithredu fel
‘porth’ ar gyfer atgyfeiriadau, er bod rhai problemau gwirioneddol ynglyn ag
adnoddau. Ni fydd llawer o bobl sydd ag anabledd dysgu yn cysylltu & Chanolfan
Byd Gwaith ac yn eu tro a DEA. Pan wnaethom ymgynghori gyda phobl gydag
anabledd dysgu gan ddefnyddio gwasanaethau cyflogi Mencap, dywedodd dros
eu hanner nad oeddent wedi mynd i'w canolfan waith leol i chwilio am swydd cyn
cysylltu a Mencap. Ar hyn o bryd, os yw unigolion yn cysylltu’n uniongyrchol ag un
o'n gwasanaethau cyflogaeth, mae Mencap yn cysylltu a'r DEA perthnasol. Dylid
darparwyr allu parhau i wneud hyn neu wynebu'r perygl y gallai unigolion gael eu
hallgau gan y symudiad hwn.”

(Mencap)

“Mae Mencap yn cefnogi’'r argymhelliad am swyddogaeth gyda phroffil uwch

i'r DEA. Ond mae problem sylweddol ynglyn ag adnoddau os nad oes adnoddau
pellach i gael eu buddsoddi yn y swyddogaeth. Mae angen mwy o fuddsoddi yn

nhermau ymdrin a materion ynghylch niferoedd staff a hyfforddiant cyfyngedig.”
(Mencap)

“Dylai DEAs barhau i gymeradwyo cymhwyster ar gyfer mwyafrif yr atgyfeiriadau
newydd. Ond dylai canran o atgyfeiriadau fod ar gael ar gyfer atgyfeiriad
uniongyrchol drwy Iwybrau gofal iechyd a gofal cymdeithasol lleol.”

(Cymdeithas Brydeinig dros Gyflogaeth & Chynhorthwy — BASE)

parhad

“Gallai DEAs ddarparu porth cyntaf defnyddiol iawn ar gyfer yr holl adborth ynglyn
a phrofiadau cleientiaid. Byddai’'n rhaid i unrhyw adborth gael ei roi o dan amodau
cwbl gyfrinachol gyda chanllawiau clir.”

(RNID)

“Mae sicrhau y gall pawb gyrchu at y gwasanaethau priodol ar gyfer eu
hanghenion yn rhan hanfodol o'r diwygiad hwn, ond bydd angen i rél allweddol
y DEA o ran darparu cymorth wedi ei ffocysu i'r rhai hynny sydd ei angen gael ei
gynnal, a rhaid rhoi adnoddau a chymorth digonol ar ei gyfer.”

(Swyddfa Materion Anabledd — ODI)

“Rhaid i'r dewis o atgyfeiriad a darparwr fod yn fater i'r unigolyn anabl gyda
chymorth gan y DEA.”
(Undeb Gwaith a Gefnogir yr Alban — SUSE)

“Mae gan ERSA bryderon ynglyn a’'r cynnig hwn. Er bod y DEA yn darparu
swyddogaeth werthfawr wrth nodi darpariaeth briodol, maent hefyd yn borth

I wasanaethau. Mae aelodau wedi tynnu sylw at y ffaith fod DEAs mewn rhai
ardaloedd yn gweithio ar sail ran-amser ac yn ystod y tymor yn unig ac nad oes
pobl i weithio yn eu lle dros y gwyliau neu pan fént ar absenoldeb salwch. Mewn
rhai ardaloedd mae hyd at 8 wythnos o amser aros am apwyntiad gyda DEA, ac
oherwydd eu pwysau gwaith maent yn aml yn methu ag ateb galwadau ffon.”
(Cymdeithas Gwasanaethau yn Gysylltiedig & Chyflogaeth — ERSA)

“Dylai'r DWP ddatblygu system adborth ar-lein ac ar bapur lle gall cwsmeriaid
gofnodi eu barn ynglyn a’r gwasanaeth a dderbyniant. Gallai'r DEA wneud y
cwsmer yn ymwybodol o'r llwybrau adborth eraill hyn pe na baent yn barod i
wneud hyn yn bersonol.”

(Cymdeithas Gwasanaethau yn Gysylltiedig & Chyflogaeth — ERSA)

“Mae RNIB yn cefnogi’'r swyddogaeth hon ond dim ond os oes trefn archwilio
ffurfiol yn ogystal i gefnogi hyn.”
(RNIB)

“Byddai hyn yn ffordd hynod effeithiol o fonitro perfformiad darparwyr ar lefel leol
mewn dull annibynnol.”
(Scope)

“Mae Anabledd Leonard Cheshire yn cefnogi rhoi mwy o swyddogaeth i DEAs fel
y rhagwelwyd, ond er mwyn i'r swyddogaeth hon weithio bydd angen i DEAs gael
gwybodaeth a hyfforddiant helaeth iawn ac i'r holl gyfleusterau a systemau fod yn
gwbl hygyrch i bob unigolyn anabl.”

(Anabledd Leonard Cheshire)

Sut mae'r Llywodraeth yn dwyn hyn yn ei flaen

Un o gyrchnodau’r rhaglen newydd yw sicrhau mai dim ond y rhai hynny sydd angen
y ddarpariaeth all gyrchu ati. Rydym yn ystyried sylwadau o’r ymgynghoriad ynglyn
a'r mecanweithiau atgyfeirio a byddwn yn trafod trefniadau yn ystod cyfres o
ddigwyddiadau gyda chwsmeriaid, cyflogwyr, darparwyr a sefydliadau sy’'n cynrychioli
pobl anabl dros yr ychydig fisoedd nesaf.

Pennod Pump — Mynediad at Waith

Rhagarweiniad

1. Roedd yr ymgynghoriad yn cydnabod mai Mynediad at Waith yw un o'n rhaglenni
marchnad lafur mwyaf poblogaidd a llwyddiannus. Ynghyd a gwerthusiad annibynnol
o'r rhaglen, gofynnwyd am farn ynglyn a sut y gellid ei gwella ymhellach.

Sefyllfa gyfredol

2. Mae'r rhaglen Mynediad at Waith yn anelu at gwtogi ar anghyfartaleddau rhwng
pobl anabl a phobl heb fod yn anabl drwy ddileu rhwystrau ymarferol i waith.

3. Pedair prif elfen y cymorth sydd ar gael o dan Mynediad at Waith yw:

cymhorthion ac offer arbenigol;

addasiadau i eiddo ac offer:

gweithwyr cymorth/cymorth i gyfathrebu mewn cyfweliad; a

theithio i waith, a all gynnwys cymorth gyda phrisiau tacsi.

4. Roedd yr ymgynghoriad yn sylweddoli bod Mynediad at Waith yn cael ei gydnabod
fel un sydd a llu o gryfderau sy’'n galluogi'r rhaglen i ddarparu cymorth i gwsmeriaid
anabl. Mae hyn yn cynnwys:

cymorth wedi ei deilwrio — mae pob pecyn cymorth yn cael ei deilwrio i ofynion
penodol pob cwsmer a'i gyflogwr;

e cymorth hyblyg — mae'r pecynnau cymorth yn cyd-fynd a'n darpariaeth arall, sy'n
gallu addasu i amgylchiadau sy’'n newid ac sy’n addas i bobl a/neu swyddi sydd
angen defnyddio’r cymorth yn ysbeidiol neu yn achlysurol;

e cyngor arbenigol — i lawer o gyflogwyr y ffaith fod cyngor arbenigol ynglyn a
gwneud addasiadau i'r gweithle ar gyfer eu staff anabl ar gael yw nodwedd fwyaf
gwerthfawr y rhaglen; a

e dim ffin ariannol uchaf ar becynnau cymorth unigol.

Ond codwyd rhai pryderon gan gwsmeriaid a'u cynrychiolwyr ynglyn a pherfformiad
Mynediad at Waith. Yn bennaf mae'r pryderon hyn wedi bod yn ymwneud a
chyflenwi ar y llinell flaen, gan gynnwys:

e y cyflymder o ran derbyn pobl i dderbyn cyngor;

e y cyflymder o ran cyflenwi'r cymorth;

e cysondeb y gwaith o lunio penderfyniadau ar draws y wlad; ac

e ystod y ddarpariaeth — h.y. lefelau ymwybyddiaeth ac a fedrwn helpu mwy o bobl?

Cydnabu’r ymgynghoriad fod y Ganolfan Byd Gwaith eisoes yn gweithredu cyfres
o ddiwygiadau cynyddol a chadarnhaol i wella'r modd y cyflenwir gwasanaeth,
gan gynnwys er diwedd 2006, penodi Rheolwr Cyflenwi Cenedlaethol Mynediad
at Waith. Credwn fod y diwygiadau hyn eisoes wedi gwella cyflymder, ansawdd
a chysondeb y gwasanaeth y mae pobl yn ei dderbyn a disgwyliwn y bydd hyn yn
parhau.

Ein cwestiwn:

Cwestiwn 19 — Os oes gennych brofiad diweddar o’'n darpariaeth Mynediad at
Waith, pa agweddau y gwnaethoch eu hoffi fwyaf ac a oes gennych unrhyw
awgrymiadau ar gyfer gwella’r gwasanaeth?

Cwestiwn 20 — Beth allwn ni ei wneud i sicrhau bod Mynediad at Waith yn cael ei
ddefnyddio yn fwy effeithiol i fodloni anghenion unigolion?

Cwestiwn 21 — Sut y byddech yn ceisio cydbwyso’n well yr angen am gysondeb yn
y gwaith o lunio penderfyniadau o fewn Mynediad at Waith ar draws y wlad gyda
manteision hyblygrwydd lleol?

Cwestiwn 22 — Sut y gallwn ffocysu Mynediad at Waith yn fwy effeithiol ar
addasiadau/cymorth y tu hwnt i'r rhai y dylai cyflogwyr eu gwneud fel addasiad
rhesymol o dan y Ddeddf Gwahaniaethu ar sail Anabledd?

Cwestiwn 23 — A ydych yn credu y dylem gynyddu cyfraniadau cyflogwr at
addasiadau Mynediad at Waith cyn belled ag y bo'r cynilion yn cael eu hail-
fuddsoddi yn y rhaglen?

Cwestiwn 24 — A oes ffyrdd mwy arloesol y gallwn wneud gwell defnydd o'r sector
preifat a'r trydydd sector wrth gyflenwi Mynediad at Waith?

Dywedasoch:

Roedd cefnogaeth gyffredinol i'r rhaglen Mynediad at Waith, gyda llawer o
enghreifftiau o ymatebwyr unigol yn dweud ei bod wedi trawsnewid eu bywydau.

Er yn gwerthfawrogi’r cymorth a rydd, fe dderbyniwyd sylwadau beirniadol ac
awgrymiadau ynglyn a sut y gellid ei gwella. Teimlai llawer fod y broses ar gyfer
cael cymorth yn rhy hir a biwrocrataidd. Derbyniwyd awgrymiadau ynghylch
cwtogi ar waith papur, caniatau i gyflogwyr neu eiriolwyr ymgeisio yn hytrach

na’r unigolyn, a chaniatau cais cyn i'r gwaith ddechrau fel y gallai cymorth gael ei
gyflwyno o'r diwrnod cyntaf. Roedd llawer hefyd yn dymuno i Fynediad at Waith
gael ei ymestyn i gynnwys gwaith gwirfoddol, treialon gwaith/profiad gwaith,
cyfweliadau am swyddi a cheisiadau, ac i'r rhai hynny sy’n gweithio llai nag 16 awr
yr wythnos.

Roedd awgrymiadau eraill yn tueddu i fod yn ymwneud ag amhariadau penodol,
am offer ac anghenion penodol y grniwp gyda’r amhariad arbennig. Roedd pryder
fod cyllidebau yn golygu mai'r offer rhataf, yn hytrach na’r offer gorau neu fwyaf
priodol, a oedd yn cael ei gyflenwi ar gyfer anghenion yr unigolion, neu’r cymorth
gyda’r cymwysterau mwyaf priodol.

Yr awgrym mawr arall i wella'r rhaglen oedd rhoi cyhoeddusrwydd priodol iddi fel
bod cyflogwyr a'r cyhoedd yn ymwybodol ohoni.

Roedd cydnabyddiaeth gyffredinol i'r angen am well cysondeb ar draws y wlad

a hyblygrwydd lleol. Roedd derbyn natur wrthgyferbyniol hyn yn ei gwneud yn
anodd i ymatebwyr gyflwyno atebion ymarferol cadarn. Roedd awgrymiadau

i helpu hyn yn cynnwys cyflwyno canllawiau arfer gorau ac enghreifftiau a
rheolwr rhanbarthol/ardal i oruchwylio a sicrhau cysondeb, wrth iddo reoli a deall
anghenion lleol.

Roedd yna deimlad y gallai'r Adran weithio’'n well gyda chyflogwyr i'w

hyrwyddo a’u hyfforddi ynghylch yr hyn sy’n addasiad rhesymol o dan y Ddeddf
Gwahaniaethu ar sail Anabledd. Yr Adran fyddai yn y sefyllfa orau i gasglu
enghreifftiau o arfer gorau a darparu canllawiau i gyflogwyr. Roedd awgrymiadau
eraill yn cynnwys sioeau teithiol i gyflogwyr o amgylch y wlad ac adnodd staff
penodol i hyrwyddo'r rhaglen i gyflogwyr.

Yn benodol dywedasoch:

“Disgrifiwyd y cynllun Mynediad at Waith gan Siambr Fasnach Prydain fel ‘un

o'r cyfrinachau a gadwyd orau yn y Llywodraeth.” Dylid cynyddu cyllid ar gyfer
Mynediad at Waith gyda’r bwriad o ddarparu mwy o lwybrau i waith i bobl gydag
anabledd dysgu, yn arbennig o ystyried polisi'r Liywodraeth o symud 1 miliwn o
bobl anabl i mewn i waith.”

(Mencap)

parhad



2008 45

“Mae DEAC yn parhau i argymell y dylai Mynediad at Waith gael ei ymestyn i bobl
anabl sy’'n cymryd rhan mewn gwaith gwirfoddol, yn arbennig oherwydd bod
gwirfoddoli wedi ei nodi fel llwybr pwysig i waith i bobl gydag anableddau dysgu.”
(Pwyllgor Ymgynghorol Gwaith i’'r Anabl/DEAC)

“Dylai'r rhaglen newydd roi gwerth ar waith gwirfoddol neu lai na gwaith rhan
amser (llai nag 16 awr yr wythnos) fel canlyniad dilys.”
(RADAR)

“Dylid darparu cymorth i gyflogwyr i ddeall beth yw cyfrifoldeb cyflogwr o dan
y Ddeddf Gwahaniaethu ar sail Anabledd a beth y bydd Mynediad at Waith yn
ei gyllido...dylai'r DWP adnabod cyflogwyr da fel ‘hyrwyddwyr" arfer gorau.”
(Mencap)

“Gallai Mynediad at Waith gael ei wella drwy gael ei hysbysebu yn ehangach, yn
arbennig i bobl anabl a busnesau bach a chanolig. Dylid cwtogi ar amserau aros
am asesiadau a darpariaeth a sicrhau bod asesiadau Mynediad at Waith yn cael eu
cyflawni cyn i rywun ddechrau gweithio fel bod ganddynt y cymorth, yr offer neu'r
addasiadau angenrheidiol o'r diwrnod cyntaf a fyddai hefyd yn ei wneud yn fwy
effeithiol.”

(Scope)

“Mae Mynediad at Waith yn gynllun sy’n mwynhau lefel o gefnogaeth nas
gwelwyd o'r blaen ymhlith sectorau gwahanol. Mae'n sicr yn cael ei werthfawrogi
gan y rhai sy’n elwa ohono yn uniongyrchol, a chan fusnesau sy’n gallu rhoi

gwell cymorth i'w gweithwyr drwy’r cynllun. Mae’n cael ei ganmol yn gyson

gan sefydliadau anabledd, sydd er yn cydnabod bod meysydd lle gellid gwneud
gwelliant yn bodoli o hyd, hefyd yn gallu cydnabod y cymorth hanfodol y gall ei
gynnig.”

(Anabledd Leonard Cheshire)

“Mae nifer o sefydliadau wedi cynhyrchu canllawiau i gyflogwyr a busnesau am
gyfrifoldebau’r Deddf Gwahaniaethu ar sail Anabledd. Ond er bod canllawiau a
gwybodaeth ar gael efallai y byddai’'n werth i'r DWP ymchwilio a allai rhywfaint
o'r wybodaeth hon gael ei chasglu'n ganolog a'i chydlynu i gynhyrchu pecyn
adnoddau cyffredinol a allai gynnig cyngor clir i gyflogwyr.”

(Anabledd Leonard Cheshire)

“Mae RNID yn credu mai‘r Cynllun Mynediad at Waith yw'r ymyrraeth newydd,
gyfredol mwyaf llwyddiannus i ganiatau i bobl anabl ennill a chadw gwaith
taledig, a hoffai weld mwy o fuddsoddiad mewn rhaglen a brofwyd i fod o fudd
net i economi’r Deyrnas Unedig...byddai rhaglen Mynediad at Waith yn elwa o
fabwysiadu dull sy’n canolbwyntio mwy ar yr unigolyn, lle mae darparu cymorth yn
dilyn yr unigolyn.”

(RNID)

“Mae RNID yn credu bod lle yma i'r Swyddfa Materion Anabledd hyrwyddo mwy
o ddealltwriaeth am gyfrifoldebau a dyletswyddau cyflogwyr o dan ddeddfwriaeth
gyfredol, yn ogystal a swyddogaeth i'r EHRC i ddechrau achosion llys lle mae
cyflogwyr wedi methu &'u bodloni.”

(RNID)

“Ceir edmygedd dwfn i'r egwyddorion a gynhwysir o fewn y rhaglen Mynediad at
Waith: ei hyblygrwydd, y ffaith ei bod mor ymatebol i anghenion unigol y cleient,
ei chyfraniad at oresgyn gwahaniaethu wrth gyflogi pobl anabl a'r ffaith bod ei
chyllideb wedi ei ehangu mewn ymateb i angen a nodwyd.”

(RNIB)

“Mae RNIB felly wedi bod yn ceisio ehangu meini prawf cymhwyster Mynediad at
Waith i gynnwys pobl sydd wedi colli eu golwg sy’n ymwneud a gwirfoddoli...Mae
RNIB yn argymell y dylai'r meini prawf cymhwyster gael eu ehangu i gynnwys pobl
sy'n gwneud o leiaf 16 awr yr wythnos o waith gwirfoddol am isafswm o 6 mis.
Dylid cymhwyso’r bwriad dymunol hwn i ehangu’r meini prawf cymhwyster hefyd
aty cyflogwyr sy’n darparu lleoliadau gwaith 13 wythnos neu gyfleoedd ar gyfer
cael cyfnod prawf o weithio drwy Bartneriaethau Cyflogaeth Lleol y JCP”

(RNIB)

Ein cwestiwn:

Cwestiwn 25 — Mae Adrannau Gweinidogaethol y Llywodraeth bellach yn cyllido
addasiadau Mynediad at Waith ar gyfer eu staff anabl yn uniongyrchol. Beth yw
eich barn ynglyn a sefydliadau eraill yn y sector cyhoeddus yn talu am addasiadau
o'r fath pe bai unrhyw gynilion yn cael eu hailfuddsoddi yn y rhaglen?

Eich ateb:

Nid yw mwyafrif yr ymatebwyr yn credu y dylem gynyddu cyfraniadau cyflogwyr
at gyllid Mynediad at Waith ac nid yw mwyafrif sydd hyd yn oed yn fwy yn cefnogi
mynd a chyllid Mynediad at Waith i ffwrdd oddi wrth sefydliadau yn y sector
cyhoeddus. Er bod rhywfaint o gefnogaeth i'r egwyddor, y teimlad cyffredinol

yw y bydd unrhyw faich ariannol cynyddol ar gyflogwyr yn effeithio’n negyddol

ar gyflogi pobl anabl a bydd yn cael ei ddefnyddio fel esgus gan gyflogwyr (yn
anuniongyrchol) am beidio a chyflogi pobl.

Y teimlad oedd os nad ydym yn dilyn y llwybr o gynyddu cyfraniadau gan
gyflogwyr y byddai angen gwneud hynny bob yn dipyn neu fod a lefelau
cyfraniadau hyblyg yn dibynnu naill ai ar faint neu ar drosiant y sefydliad. Os
yw cyllid Mynediad at Waith yn mynd i gael ei dynnu yn 6l ymhellach oddi wrth
sefydliadau yn y sector cyhoeddus, teimlai ymatebwyr y byddai angen i arian i
ddarparu’r un lefel o gymorth gael ei neilltuo, a byddent yn dal am sicrhau bod
gwasanaethau cynghori Mynediad at Waith ar gael.

parhad



2008

Roedd cefnogaeth i gynnwys sefydliadau preifat a rhai yn y trydydd sector yn

y gwaith o gyflenwi Mynediad at Waith, yn fwy penodol wrth lunio asesiadau
ac wrth allu bod yn fwy ymatebol ar lefel leol. Ond nid oedd y cymorth hwn yn
unfrydol gyda rhai ymatebwyr yn pryderu bod gan sefydliadau sy’'n gwneud elw
fwy o gysylltiad a'r cynllun.

Roedd cefnogaeth gref i hyrwyddo Mynediad at Waith drwy greu cysylltiadau gyda
sefydliadau lleol, fel Partneriaethau Strategol Lleol, Cynghorau Dysgu a Sgiliau,
fforymau anabledd lleol, fforymau cyflogwyr ac ati.

Yn benodol, fe ddywedasoch:

“Mae DEAC yn credu y byddai mwy o gyfraniadau gan gyflogwyr at Fynediad

at Waith yn gweithredu fel anghymhelliad i'r rhan fwyaf o gyflogwyr. Felly dylai
ymchwil ynglyn ag effaith cyflogi pobl anabl mewn Adrannau Gweinidogaethol
(nad ydynt bellach yn gymwys am Fynediad at Waith) gael ei gymryd i ystyriaeth.”
(Pwyllgor Ymgynghorol Gwaith i’r Anabl)

“Nid yw RADAR yn cefnogi cynyddu cyfraniad Mynediad at Waith y cyflogwr y tu
hwnt i chwyddiant. Credwn y gall hyn fod yn anghymhelliad i gyflogi pobl gydag
anghenion neu gostau cymorth sylweddol. Nid yw RADAR ychwaith yn cefnogi
ymestyn dileu cyllid Mynediad at Waith i'r sector cyhoeddus ehangach neu i
gyflogwyr mawr yn y sector preifat.”

(RADAR)

“Efallai bod sefydliadau yn y trydydd sector sy’'n gweithredu fel asiantaethau
cymorth mewn sefyllfa dda i gyflenwi asesiadau a dod o hyd i gynorthwywyr
personol, cyfieithwyr a phobl i weithio yn lle gweithwyr anabl mewn argyfwng."”
(Scope)

“Gellid gwneud mwy o waith gyda grwpiau lleol o bobl anabl a chyda
Phartneriaethau Strategol Lleol i hyrwyddo Mynediad at Waith. Mae cysylltiadau
amlwg hefyd drwy Lwybrau at Waith rhanbarthol a chontractau NDDP yn ogystal a
thrwy Strategaethau Dinasoedd i godi ymwybyddiaeth ymysg pobl anabl, cyflogwyr
a darparwyr gwasanaeth fel ei gilydd. Mae cyfleoedd hefyd i weithio gyda busnes
lleol a Siambrau Masnach i addysgu cyflogwyr am y rhaglen.”

(RNIB)

Sut mae'r llywodraeth yn gweithredu ynglyn a hyn

7.

10.

Datganodd y Papur Gwyrdd a gyhoeddwyd yn ddiweddar Neb yn cael ei anwybyddu:
diwygio lles er mwyn gwobrwyo cyfrifoldeb y byddai cyllideb Mynediad at Waith yn
cael ei dyblu. Cynyddir y gyllideb yn gyson (er nad yw'r dyddiad dechrau ar gyfery
cyllid ychwanegol wedi ei gadarnhau eto) a bydd yn £138 miliwn erbyn 2013/2014.

Bydd hyn yn ein galluogi i ehangu ystod y rhaglen, gan alluogi i ni sicrhau cyflogwyr,
rhai sy’n hawlio budd-dal a phobl sy’'n chwilio am gymorth i gadw eu swyddi, y bydd
cymorth ar gael i bawb sydd ei angen. Yn ogystal a helpu mwy o bobl, mae’r adnodd
ychwanegol hefyd yn rhoi cyfle i wella’'r modd y cyflenwir cymorth Mynediad at
Waith.

Yn ychwanegol at yr ymatebion a dderbyniwyd i'r ymgynghoriad hwn, mae
gwerthusiad annibynnol o'r rhaglen i fod i gyflwyno adroddiad erbyn diwedd

eleni, a byddwn yn defnyddio’r darganfyddiadau hyn a’r ymatebion a dderbyniwn

i gwestiynau’r ymgynghoriad ynglyn a Mynediad at Waith yn y Papur Gwyrdd
diweddar Neb yn cael ei anwybyddu: diwygio lles er mwyn gwobrwyo cyfrifoldeb, i
sicrhau y bydd y cyllid ychwanegol yn cael ei wario yn y dull mwyaf effeithiol. Bydd
hyn yn cynnwys cymryd golwg agos ar gyflenwi’r ddarpariaeth i sicrhau ei bod yn cael
ei chyflenwi mewn dull wedi ei phersonoli, sy'n hyblyg ac amserol i'n cwsmeriaid a'n
cyflogwyr.

Cyhoeddodd y Papur Gwyrdd hefyd ein bwriad i roi hawl! i bobl anabl reoli eu
bywydau a rhoi’r cymorth angenrheidiol iddynt i fyw yn annibynnol. Byddwn
yn ystyried sut y gallai’'r hawl newydd wella profiadau gwaith cwsmeriaid sy'n
defnyddio’r gwasanaethau arbenigol ar gyfer gwaith i'r anabl, gan gynnwys
Mynediad at Waith.

Ein cwestiwn:

Cwestiwn 26 — Sut y teimlwch y gallwn wella’'r modd y mae’r gwasanaethau
hyn yn gweithio gyda gwasanaethau eraill a gyflenwir yn lleol a/neu drefniadau
partneriaeth lleol?

Cwestiwn 27 — Rydym wedi ymrwymo i gynhyrchu Asesiad Effaith Cydraddoldeb
llawn ynglyn a'r argymhellion terfynol a byddem yn gwerthfawrogi eich mewnbwn
yn y maes hwn. A oes gennych unrhyw sylwadau penodol ynglyn ag effaith yr
argymhellion a gyflwynwyd yn yr ymgynghoriad hwn ar unigolion neu grwpiau
arbennig?

Cwestiwn 28 — Rhowch wybod i ni beth yw eich barn ynglyn ag unrhyw agwedd
arall o'r ymgynghoriad hwn.

Eich ateb:

Roedd mwyafrif helaeth y grwpiau/unigolion penodol y tynnwyd sylw atynt gan
ymatebwyr ar gyfer yr Asesiad Effaith Cydraddoldeb yn amhariadau/anableddau
penodol. Grwpiau eraill y tynnwyd sylw atynt (heblaw'r categoriau arferol sef rhyw,
oed a chenedligrwydd) oedd yr hunangyflogedig, gweithwyr rhan-amser a’r rhai
hynny mewn busnes/ffatrioedd a gefnogir.

Yn gyffredinol roedd yr ymateb i'r ymgynghoriad yn gadarnhaol ac roedd yr
ymatebwyr yn falch o fod wedi cael y cyfle i gyfrannu. Teimlai nifer o ymatebwyr
fod yr ymgynghoriad wedi methu ag ymdrin a nifer o feysydd: hunangyflogaeth
fel dewis, pwysigrwydd cadw gwaith, gweithio gyda chyflogwyr, y cyswllt gyda
rhaglenni eraill fel y Fargen Newydd a Chynlluniau Peilot Budd-dal Analluogrwydd
a materion penodol yn ymwneud a grwpiau o amhariadau.

Roedd nifer o ymatebion hefyd yn tynnu sylw at yr angen am fwy o gysylltiadau
gyda’r gwasanaethau iechyd a gofal cymdeithasol, a hefyd gwell cysylltiadau

a'r gwasanaethau addysg (LSC a Connexions) i gynorthwyo'r gniwp oed 161 19.
Tynnodd nifer o ymatebwyr sylw hefyd at y defnydd o gyllidebau wedi eu teilwrio
I'r unigolyn.

Teimlai llawer o ymatebwyr hefyd y dylid bod wedi rhoi mwy o sylw i ddileu’r rheol
16 awr, a'r cyfyngiadau ar gael Mynediad at Waith ar gyfer gwaith gwirfoddol a
threialon gwaith.

Roedd yr anhapusrwydd mwyaf ynglyn ag ail-gontractio a’r symudiad tuag at
ddarparwyr mwy yn ymwneud a phob anabledd yn ymdrin a rhanbarthau cyfain ac
yn is-gontractio i ddarparwyr llai. Roedd y grwpiau anabledd arbenigol yn arbennig
yn bryderus iawn am y goblygiadau.

Yn benodol dywedasoch:

“Dylai swyddogaeth y Gwasanaethau Arbenigol ar gyfer Gwaith i'r Anabl gynnwys
mwy o gyfrifoldebau ar gyfer gweithio gyda chyflogwyr i agor cyfleoedd mwy a
gwell i bobl anabl gael gwaith.”

(Pwyllgor Ymgynghorol Nawdd Cymdeithasol)

“Mae Cam at Waith ar gael i bobl mewn gwaith taledig o 16 awr yr wythnos neu
fwy yn unig, sy'n allgau niferoedd mawr o bobl gydag anabledd dysgu difrifol nad
ydynt efallai yn gallu gweithio’r nifer hwn o oriau neu a all fod angen hwb ymlaen
i'w helpu i waith amser llawn...hoffai Mencap gael sicrwydd yr ymdrinnir a'r mater
hwn i sicrhau nad yw'r rhai gydag anawsterau dysgu mwy difrifol yn cael eu
hallgau o'r ddarpariaeth newydd.”

(Mencap)

“Rhaid i DWP ystyried sut y bydd y ddarpariaeth newydd yn darparu ar gyfer
cwsmeriaid gydag anghenion mawr am gyngor sy’'n methu a gweithio am fwy nag
16 awr yr wythnos. Byddai ERSA yn argymell bod y ddarpariaeth newydd ar agor |
gwsmeriaid sy'n gallu gweithio 8 awr neu fwy yr wythnos ac sydd angen cymorth
mewn gwaith ac y dylai’r rhain gael eu cynnwys o fewn y ddarpariaeth arbenigol.”
(Cymdeithas Gwasanaethau sy’n Gysylltiedig & Gwaith — ERSA)

“Rhaid i'r DWP ganolbwyntio hefyd ar gadw swyddi fel mesur ataliol i atal
unigolion rhag dod allan o’r farchnad lafur yn y lle cyntaf drwy ddarparu cymorth
iddyn nhw a’u cyflogwr.”

(Cymdeithas Gwasanaethau sy’n Gysylltiedig & Gwaith — ERSA)

“Mae Cam at Waith ar gael ar hyn o bryd i bobl anabl mewn gwaith taledig o 16
awr yr wythnos neu fwy yn unig, sy’n allgau niferoedd mawr o bobl anabl. Byddai
Scope yn annog y DWP i sicrhau y gall hyd yn oed mwy o bobl anabl elwa ar Gam
at Waith drwy gwtogi ar yr oriau isafol a weithir bob wythnos.”

(Scope)

“Mae sicrhau y cefnogir pobl anabl nid yn unig i gael gwaith ond hefyd i'w gadw,
yn rhan hanfodol o wasanaeth cyflogaeth effeithiol a gefnogir. Mae gweithredu

i gwtogi ar nifer y bobl sy’'n syrthio allan o waith yn hanfodol os ydym yn mynd

i osgoi'r ffaith bod pobl anabl yn cael eu hailgylchu drwy JIS, Paratoi at Waith a
Cham at Waith drosodd a throsodd.”

(Scope)

“Rydym yn bryderus mai ychydig o sylw a roddir i gefnogi pobl anabl wrth iddynt
adael addysg a symud i waith.”
(Cydraddoldeb 2025)

Sut mae'r llywodraeth yn gweithredu ynglyn a hyn

1.

Mae ymatebwyr wedi rhoi llawer o awgrymiadau defnyddiol iawn ynglyn a sut y gellir
gwella ein gwasanaethau i bobl anabl sy’'n profi rhwystrau i fynd i mewn i a symud
ymlaen mewn gwaith.

Bydd Asesiad Effaith Cydraddoldeb llawn ar gael ar-lein yn fuan yn
www.dwp.gov.uk/resourcecentre/des-consultation.asp

Byddwn yn parhau i weithio ar draws y Llywodraeth, gyda gweinyddiaethau wedi
datganoli, darparwyr, cwsmeriaid, cyflogwyr a grwpiau sy’'n cynrychioli'r anabl i
ddatblygu ein gallu i fodloni anghenion a dyheadau pobl ymhellach. Yn wir, rydym yn
bwriadu cynnal cyfres o ddigwyddiadau dros yr ychydig fisoedd nesaf gyda’r grwpiau
hyn o bobl, i ymgynghori ymhellach ynglyn a dyluniad y rhaglen newydd yn arbennig.

Casgliad

Y casgliad

1.

| grynhoi, rydym am gyrraedd sefyllfa lle mae gan ein holl gwsmeriaid anabl fynediad
aty lefel briodol o gymorth i'w helpu i baratoi ar gyfer, mynd i mewn i a/neu i gadw
gwaith. Fel rhan o hyn dymunwn:

wella gallu ein darpariaeth i helpu pobl anabl i fynd i mewn i waith cynaliadwy;

e sicrhau bod ein darpariaeth arbenigol ar gyfer pobl anabl yn cael ei chadw ar
gyfer y rhai hynny nad yw eu hanghenion am gymorth yn cael eu bodloni gan ein
darpariaeth arall;

e sicrhau bod ein rhaglenni wedi eu targedu’n well at anghenion unigol i bobl
anabl a chyflogwyr, i wella ein gallu i helpu pobl anabl i fyw bywydau cyflawn ac
annibynnol; a

e chyflenwi rhaglen a fydd yn cefnogi ac yn gyflenwol i wasanaethau anarbenigol
fel Liwybrau at Waith a’'r Fargen Newydd Hyblyg, gan ddarparu sicrwydd i
gwsmeriaid presennol tymor hir a helpu pobl gydag anableddau mwy difrifol/
cymhleth i gael gwaith cynaliadwy.

Atodiad A — Rhestr o sefydliadau a

ymatebodd

A4E Gweithredu ar gyfer Cyflogaeth

Gofal Gwasanaethau Cymdogaeth Cyngor
Dinas Aberdeen (De)

Cymdeithas Mynediad

Ymgynghorwyr Anabledd Gwneud
Mynediad yn Hawdd

Canolfan Addysg Niweidiau wedi eu
Caffael i'r Ymennydd: Coleg Evesham a
Malvern Hills

Gweithredu dros y Deillion

Sefydliad Dyslecsia i Oedolion

Mencap Andover a'r Cylch

Cymdeithas Swyddogion Proffesiynol Anabl

Cymdeithas Gwasanaeth Ymgynghorol
Gyrfaoedd Graddedig

Cymdeithas Dehonglwyr laith Arwyddion
Mentrau Elusennol Azure

Consortiwm Canolfan Byw Annibynnol,
Integredig a Chynhwysol Barking a
Dagenham

Beacon Employment

Canolfan Ddydd Bentley — Cyngor Sir
Surrey

Best Ltd
BID Gwasanaethau i'r Byddar

Prifysgol Dinas Birmingham — Adnoddau
Dynol

Colegau Bloomsbury

Grwp Hunaneiriolaeth Bognor a Chichester
ar gyfer Pobl gydag Anableddau Dysgu

Gwasanaeth Cyflogaeth a Gefnogir
Breakaway Lewes

Breakthrough
Bridge Employment
Pontio’r Bwlch

Cymdeithas Brydeinig dros Gyflogaeth a
Chynhorthwy — BASE

Cwmni Darlledu Prydeinig — Canolfan
Amrywiaeth

Cymdeithas Brydeinig dros Feddyginiaeth
Adsefydlu

Business Ability Ltd

Ymgynghoriaeth Busnes, Cyflogaeth ac
Anabledd

Prifysgol Chirst Church Caergaint
Prifysgol Caerdydd

Partneriaeth Gwella Gwasanaethau Gofal
Gyrfaoedd yr Alban

CEiS

CIFAS

Cyngor i Ddinasyddion: Anabledd a
Budd-daliadau Pobl Hyn a'r Gronfa
Gymdeithasol

Dinas a Sir Abertawe
City Lit

Cyngor Dosbarth Metropolitan Dinas
Bradford — Gwasanaeth Sqiliau ar gyfer
Gwaith

Cyngor Dinas Caeredin: Tim Gwaith a
Gefnogir, lechyd a Gofal Cymdeithasol

Dinas Caerefrog

City Parochial Foundation

Prifysgol y Ddinas Llundain

Rhwydwaith Anabledd y Gwasanaeth Sifil
Clarity Employment for Blind People
Clear Links Support Ltd

Undeb Gweithwyr Cyfathrebu

Darparwyr Gofal Cymunedol yr Alban

Gwasanaeth Cymunedol Niweidiau i'r Pen
‘Working Out’ — Ymddiriedolaeth Gofal
Sylfaenol Swydd Buckingham

Undeb Community

Cymdeithas Cernyw dros y Byddar a'r
Trwm eu Clyw

Cyngor Sir Cernyw
Prifysgol Coventry
Ymgynghoriaeth Crispin
Cymdeithas y Plant Byddar

Canolfan Ymchwil i Fyddardod,
Gwybyddiaeth ac laith, Coleg y Brifysgol
Llundain

Rhwydwaith Cymorth ar gyfer Byddardod

Cyngor Sir Ddinbych (darparwr Cam at
Waith ar gyfer)

Is-Grwp Lles at Waith Swydd Derby y
Bwrdd Cyflogaeth a Sqiliau

Dering Employment Services Ltd

Cyngor Sir Dyfnaint

Gweithredu dros yr Anabl

Cynghrair Pobl Anabl

Pwyllgor Ymgynghorol Gwaith i Bobl Anabl
Ffederasiwn Modurwyr Anabl

GIG Doncaster: Grwp Llywio Llwybrau at
Waith

Cyngor Sir Dorset — Gwasanaethau
Galwedigaethol

Cymdeithas Syndrom Down

Adran Cynhwysiant Cymdeithasol
Gwasanaethau Oedolion a Chymunedol
Cyngor Sir Durham

Prifysgol Edge Hill Ormskirk — Adnoddau
Dynol

Fforwm Cyflogwyr ynghylch Cyfleoedd
Gwaith i'r Anabl

Cymdeithas Gwasanaethau yn Gysylltiedig
a Chyflogaeth — ERSA

Employment Support and Retraining
Agency Ltd

ENABLE yr Alban

Enham

Enterprise Mentoring Ltd

Gweithredu dros Epilepsi

Epilespi yr Alban

Equal Ability CIC

Mynediad Cyfartal at Waith Glasgow
Cydraddoldeb 2025

Comisiwn Cydraddoldeb Hawliau Dynol
Uned Her Cydraddoldeb

Erskine — Gofalu am ddynion a merched a
fuyny Lluoedd

Gwasanaeth Gwaith Cymdeithasol Cyngor
Fife — Tim Cyflogadwyaeth Fife

Gwasanaethau Cymunedol Cyngor Fife —
Rhwydwaith Cyflogadwyaeth Fife

Coleg Hyfforddi Finchale
Sefydliad Pobl gyda Anableddau Dysgu
Cyngor Dinas Glasgow

Gwasanaethau Diwydiannol Swydd
Caerloyw — Cyngor Sir Caerloyw

Undeb GMB

Gofal Cymru

Grwp dros Gyfreithwyr gydag Anableddau

Cyngor Sir Hamshire
Cynghrair Hansel
Headway UK

Consortiwm Cam at Waith Blindcraft yr
Ucheldiroedd

Cyngor yr Ucheldiroedd

Bwrdd Partneriaeth Dysgu ar gyfer Pobl
Anabl Hull

Sefydliad Astudiaethau Cyflogaeth
Ymagyrch y Byddar Islington
Coleg John Wheatley

Sefydliadau Addysg Uwch ary Cyd
Dwyrain Canolbarth Lloegr

Gwasanaethau Cymdeithasol i Oedolion
Caint

Key4lLearning Ltd
KeyRing
Partneriaid lechyd KMG

Gwasanaeth Cymorth tuag at Waith
Cyngor Sir Caerhirfryn

Byrddau Partneriaeth Lleol Swydd
Gaerhirfryn/Grwpiau Tasg Chorley/De
Ribble a Gorllewin Swydd Gaerhirfryn

Cyngor Dysgu a Sgiliau

Partneriaeth Anabledd Dysgu — Swydd
Caergrawnt

Tasglu Anabledd Dysgu

Prosiect Cynnwys Leeds

Gwasanaethau Dydd Cyngor Dinas Caerlyr

(drwy Mencap)
Anabledd Leonard Cheshire
Anabledd Leonard Cheshire (yr Alban)

Cyngor Sir Swydd Lincoln
Prifysgol John Moores Lerpwl
Bwrdeistref Barking a Dagenham

Asiantaeth Datblygu Llundain: Griwp
Cydraddoldeb Anabledd Annibynnol

Cytundeb Cyflogwyr Llundain
Grwp Diwygio Treth Incymau Isel
Coleg Lowestoft

Ymgyrch Gwneud eich Nod
MCCH Society Ltd

Mencap

Meridian East

Sefydliad y Deillion Merthyr Tudful
Mind

Ymddiriedolaeth MS

Undeb yr Athrawon NASUWT

Cymdeithas Genedlaethol Pobl sydd wedi
mynd yn Fyddar

Cymdeithas Genedlaethol Ymarferwyr Pobl

Anabl
Cymdeithas Awtistig Cenedlaethol

Rhaglen Cynhwysiant Gymdeithasol
Genedlaethol

Cyngor Bwrdeistref Sirol Castell Nedd Port
Talbot

Grwp Tasg Cyfeiriadau Newydd Salford

Cyngor Sir Newcastle — Gwasanaethau i
Oedolion

Cynhyrchion Newco a Chyflogaeth a
Hyfforddiant Newco

Cyflogwyr y GIG
NIACE

Cyngor Gogledd Gwlad yr Haf —
Gwasanaethau Cymdeithasol a Thai i
Oedolion

Cyngor Sir Gogledd Swydd Efrog

Cyngor Sir Nottingham — Adran Gofal
Cymdeithasol ac lechyd i Oedolion

Cymdeithas y Byddar Swydd Nottingham
Swyddfa Materion i Bobl Anabl — ODI

Cyngor Bwrdeistref Metropolitan Oldham —
Hyfforddi i Waith

Open Assembly @ Genesis, Fforwm
Defnyddwyr Gwasanaeth lechyd Meddwl
Dinas Caerlyr

Y Brifysgol Agored — Adnoddau Dynol
Osel Enterprises Ltd

Ymddiriedolaeth Papworth
Cymdeithas Clefyd Parkinson
Passionate about BSL

Adran Cydraddoldeb, lechyd a Diogelwch
PCS

GrWwp Datblygu Pertemps People

Pluss

Progress Recruitment Ltd

Quarriers Voluntary Support Organisation
Asiantaeth Cyflogaeth Quest

RADAR

Coleg Dylunio a Chyfathrebu
Ravensbourne: Adnoddau Dynol

Pobl yn Gyntaf RhCT
Reed mewn Partneriaeth
REMPLOY

Rethink
Ymgynghoriaeth RH

Cyngor Bwrdeistref Sirol Rhondda Cynon
Taf

Cymrodoriaeth Richmond

RNIB

RNID
Royal Blind

Sefydliadau'r Llyng Brydeinig Frenhinol —
RBLI

Fforwm Anabledd Rugby

Canolfan Sainsbury dros lechyd Meddwl
Gwaith a Gefnogir Salford

Scope

Fferderasiwn Cenedlaethol yr Alban dros
les y Deillion

Undeb yr Alban dros Waith a Gefnogir —
SUSE

Partneriaeth Cydraddoldebau Sefton
Sense

Ymddiriedolaeth Shaw

Sign Translate Ltd

Signalong

Skgil: Biwro Cenedlaethol i Fyfyrwyr gydag
Anabledd

Grwp Skillnet
Social Firms UK

Pwyllgor Ymgynghorol Nawdd
Cymdeithasol

Cymdeithas Cyfreithwyr gyda Nam ar eu
Golwg

Cyngor Sir Gwlad yr Haf

Consortiwm De Cymru o Asiantaethau
Gwaith a Gefnogir

Speaking Up Group — Tunbridge Wells
Cymdeithas Anafiadau i'r Asgwrn Cefn
Cyngor Sir Stafford

Cyngor Dinas Stoke on Trent:
Gwasanaethau Lleoliadau a Gwaith a
Gefnogir

Tan ac Achub Strathclyde

Clymblaid Surrey o Bobl Anabl

Surrey Supported Employment Ltd

Cyngor Gwasanaeth Gwirfoddol Abertawe
Ymddiriedolaeth Terence Higgins

Y Grwp Gweithredu

Canolfan dros Bolisi Cyhoeddus — Prifysgol
Northumberland

The Invisible Workforce
Cymdeithas y Strociau
Y Brifysgol ac Undeb y Coleg

Grwp Thera o Gwmniau: Y Cwmni
Ansawdd

Cynghrair Anabledd yr Undebau Llafur
Cyngor Trafford

Rhwydwaith Gwybodaeth Pontio
Coleg Treloar

Cynghrair yr Undebau Llafur

UNISON

Ymateb Unedig

Cymdeithas Cyflogwyr Prifysgolion a
Cholegau

Prifysgol Bolton — Adnoddau Dynol
Prifysgol Canol Caerhirfryn
Prifysgol Dundee

Prifysgol Caerwysg — Undeb lechyd
Galwedigaethol

Prifysgol Glasgow
Prifysgol Swydd Gaerloyw
Prifysgol Swydd Hertford
Prifysgol Hull

Prifysgol Leeds

Prifysgol Manceinion

Prifysgol Rhydychen — Personel a Chyfle
Cyfartal

Prifysgol Plymouth

Prifysgol St Andrews

Prifysgol Cymru — Adnoddau Dynol
Prifysgol Wolverhampton

Partneriaeth Gwerthfawrogi Pobl East
Riding Swydd Efrog

Veterans of Scotland

Cymdeithas Adsefydlu Galwedigaethol
Gweithredu Gwirfoddol Caerlyr
Cyngor Sir Warwick

Tim Cam at Waith

Ffyrdd at Waith

We Think (drwy Mencap)

Cynllun Cymreig dros Waith a Gefnogir
Cymdeithas Awtistig Wessex
Gwasanaeth Cyflogaeth Westcombe
Mentrau Whitehouse: Cyngor Sir Suffolk
Grwp Wise

Gwasanaeth Cymorth Tuag at Waith
Wokingham

Work Fit

Gwasanaeth Gwaith a Gefnogir Workline —
Cyngor Dinas Sunderland

WorkWAYS
Workwise — Cyngor Calderdale

Grwp Ymgynghori ynglyn a Phobl Anabl
Swydd Efrog a Glannau Humber

Partneriaeth Ranbarthol Swydd Efrog a
Glannau Humber

Atodiad B — Strategaeth Gomisiynu’'r DWP —
annog y farchnad

Cefndir

1. Cyhoeddwyd Strategaeth Comisiynu a Chéd Ymddygiad y DWP yn Chwefror
2008. Maent yn cyflwyno ein hamcanion i gyflawni newid llwyr yn y modd yr ydym
yn cyflenwi rhaglenni diwygio lles. Maent yn amlinellu ein cynlluniau i gyflwyno
contractau hwy, a mwy, gyda mwy o gyllid yn seiliedig ar ganlyniadau, sy'n cynnig
gwell gwerth am arian i'r trethdalwr ac yn cynnig cyfle i gontractwyr fod yn fwy
hyblyg yn y modd y maent yn ymgysylltu a chwsmeriaid.

2. Cyhoeddwyd y Strategaeth yn dilyn ymgynghoriad eang gyda darparwyr presennol
a phosibl, gyda rhannau eraill o'r llywodraeth, gyda grwpiau cynrychioliadol,
sefydliadau cyflogwyr a rhanddeiliaid eraill, yn ogystal a derbyn yr argymhellion gan
Freud, Leitch a phapurau allweddol eraill gan gynnwys yr ymatebion i'r ymarferiad
ymgynghori. Ystyriodd hefyd yr arfer gorau a gasglwyd yn rhyngwladol o'r Unol
Daleithiau, Awstralia a'r Iseldiroedd.

3. Arhyn o bryd mae'r Adran yn gwario bron i £1 biliwn yn prynu darpariaeth
cyflogaeth ac yn Lloegr mae’r Gronfa Gymdeithasol Ewropeaidd yn cyllido darpariaeth
bellach. Mae hyn yn cynhyrchu brithwaith o ddarpariaeth sy’n cynnwys contractau
o wahanol feintiau a strwythurau ac sy’n gostus ac yn cymryd llawer o amser i'w
rhedeg. Cydnabu’r DWP yr angen i wario'r arian yn gost effeithiol i gael y canlyniad
gorau i bob cwsmer ac i gynyddu nifer y bobl yn mynd i waith cyson.

4. Gobeithiry bydd y Strategaeth Gomisiynu yn cyflwyno set o egwyddorion a fydd yn
ddigon hyblyg i addasu’r gwahaniaethau yn y math o ddarpariaeth a gynigiwn ac
y byddwn yn gallu eu datblygu a’u diwygio i ymdrin ag anghenion darpariaeth yn
y dyfodol. Ein huchelgais yw gwneud darpariaeth y DWP yn oleufa ar gyfer nod y
Llywodraeth o ddod yn arweinydd byd o ran sgiliau ac wrth ymdrin a chrynodiadau o
bobl sydd heb waith ar lefel leol.

Camau nesaf

5. Mae'r Strategaeth Gomisiynu yn garreg filltir fawr yn ein rhaglen diwygio lles ac yn
darparu gweledigaeth gynhwysfawr gymhellol o newid chwyldroadol yn y modd y
byddwn yn gweithio gyda darparwyr. Bydd yn rhoi llwyfan cryf i ni allu creu dull mwy
integredig o gomisiynu a chyflenwi cyflogadwyedd a chymorth i sgiliau yn y dyfodol.

6. Mae'n rhan hanfodol o'r agenda diwygio lles ac yn arbennig o fodloni'r heriau
sylweddol o ran cyflawni cyflogaeth lawn mewn cenhedlaeth a dileu tlodi plant.

Mae'r strategaeth yn ei hanfod yn disgrifio:

e yfarchnad y dymunwn wneud busnes a hi;
e sutynodwn beth yr ydym am ei brynu;

e y broses prynu; a

e rheoli perfformiad a'r berthynas barhaus.

Mae'n cyflwyno saith cydran y Strategaeth a’'r egwyddorion sy’n sail iddynt. Gyda'i
gilydd maent yn disgrifio’r cyfeiriad y credwn mae’n rhaid i ni deithio iddo i gyflawni’r
gwelliant angenrheidiol mewn perfformiad a rhoi arwydd ynglyn a’'r newidiadau y
bydd angen i holl rannau’r system comisiynu eu gwneud er mwyn gwireddu hyn.
Mae hefyd yn disgrifio beth sydd angen i ni ei wneud gydag amser i gyrraedd y
sefyllfa honno lle nad yw'n bodoli ar hyn o bryd. Y saith neges allweddol yw:

e Strwythur y farchnad: Rydym am gael sylfaen gryfach a mwy cyson o
ddarparwyr o'r haen uchaf i weithio’n agos gyda phartneriaid rhanbarthol ac
isranbarthol i gyflenwi swyddi cynaliadwy i bobl ddi-waith.

e Datblygiad y farchnad a stiwardiaeth: Byddwn yn chwarae rhan weithredol
a thryloyw i sicrhau y gall darparwyr llai, lleol sydd a’r galluoedd y mae arnom eu
hangen ac sy'n perfformio’n dda ffynnu a datblygu.

¢ Galluoedd darparwyr: Byddwn yn egluro’r galluoedd a'r gofynion penodol sy'n
ffurfio cadwyn gyflenwi sy’n perfformio’n dda a darparwr haen gyntaf effeithiol.
Byddwn yn contractio, yn archwilio, yn rheoli ac yn ymyrryd ar sail y galluoedd a'r
gofynion hyn.

e Strategaeth fasnachol: Byddwn yn creu marchnad gystadleuol gyda chontractau
mwy a hwy, gan wobrwyo darparwyr am ganlyniadau parhaus a chwtogi ar
gostau’n sylweddol, gan ddefnyddio cystadleuaeth ar sail barhaus fel y sbardun i
fwy o effeithiolrwydd.

¢ Rheoli perfformiad: Byddwn yn symud tuag at un dull integredig a rennir a
thryloyw o fesur a rheoli perfformiad darparwyr sy’'n ei gwneud yn bosibl i wneud
dadansoddiad o berfformiad tebyg i debyg.

e Gallu’r DWP: Byddwn yn creu ein sail sgiliau ein hunain fel ein bod yn gwneud
cyfraniad cadarnhaol at bartneriaeth busnes — gan wneud y gwaith gorau i
gefnogi darparwyr a sicrhau swyddi cyson i'n cwsmeriaid.

e Profiad y cwsmer: Bydd profiad y cwsmer yn chwarae rhan bwysig yn y gwaith o
gomisiynu darpariaeth, sut mae’n cael ei gyflenwi a sut mae’n cael ei wella.

Prif nod y Strategaeth yw dod a dull arbennig, hyblyg at y modd y cyflwynir
gwasanaeth, yn seiliedig ar wybodaeth arbenigol, sgiliau a’r profiad gan ddefnyddio’r
sectorau preifat, cyhoeddus a'r trydydd sector, gan ddatblygu ar y gyfran sylweddol

o gymorth a chefnogaeth sydd ar gael i bobl heb swyddi a gyflenwir yn barod o dan
gontract gan ddarparwyr. Dymunwn ddatblygu sail gyson o ddarparwyr y byddwn yn
eu hannog i ddefnyddio eu menter ac arloesedd i gyflenwi gwasanaethau, ac a fydd
yn cysylltu a'r seilwaith lleol priodol ar gyfer cyflenwi swyddi cyson.

| annog ein darparwyr presennol ynghyd ag unrhyw sefydliadau eraill nad ydynt wedi
cyflenwi’r gwasanaeth hwn yn flaenorol, byddwn yn:

cynnal digwyddiadau briffio cyn ac yn ystod yr ymarferiad caffael, yn ymwneud a
phrif gontractwyr posibl a sefydliadau llai a allai fod yn dymuno cael eu cynnwys
fel isgontractwyr. Byddwn yn rhoi cyhoeddusrwydd eang i'r rhain, gan gynnwys
mewn cyhoeddiadau lleol, cenedlaethol ac arbenigol ac ar ein gwefan;

gweithredu trefniadau i hwyluso cyfnewid gwybodaeth yn barhaus rhwng prif
gontractwyr ac isgontractwyr posibl;

gweithio gyda Swyddfa'r Trydydd Sector a sefydliadau sy’'n cynrychioli'r trydydd
sector i sicrhau y cynhelir proses gyfathrebu barhaus gyda sefydliadau’r trydydd
sector drwy gydol yr ymarferiad caffael;

sicrhau bod ceiswyr yn derbyn gwybodaeth ynglyn a’'r gofynion lleol penodol
ym mhob un o ardaloedd y contractau ac y rhoddir cyfleoedd iddynt gysylltu a’r
rhanddeiliaid lleol allweddol; a

darparu cymorth arbenigol i sefydliadau wrth ffurfio mentrau ar y cyd.

Bydd angen i'r Adran chwarae rhan weithredol yma i sicrhau y gall partneriaid llai,
lleol ffynnu a datblygu, cyn belled ag y bént yn perfformio’n dda a bod ganddynt
y galluoedd y mae arnom eu hangen. Byddwn yn cefnogi darparwyr newydd i
gael mynediad i'r farchnad ac rydym wedi ymrwymo i sicrhau y gall darparwyr sy'n
perfformio’n dda yn y trydydd sector barhau i chwarae eu rhan werthfawr o ran
darpariaeth.

| gael gwybodaeth fanylach am Strategaeth Gomisiynu’r DWP, ewch i: http://Awww.
dwp.gov.uk/publications/dwp/2008/com-strategy/cs-rep-08.pdf

